ԱՄՓՈՓԱԹԵՐԹ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ  4-Ի N 318-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 806-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ 19-Ի N 211-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 


	Առաջարկության, դիտողության հեղինակը (գրության ամսաթիվը, գրության համարը)
	Առաջարկության, դիտողոթյան բովանդակությունը
	Եզրակացություն

	ՀՀ աշխատանքի և սոցիալական հարցերի նախարարություն (ԱԱ/ԱԿ-2/9227-14 17.11.2014 թ.)
	Առաջարկություններ և դիտողություններ չկան: 

	

	ՀՀ արտակարգ իրավիճակների նախարարություն (1/17.6/10868-14, 11.11.2014 թ.)
	 Առաջարկություններ և դիտողություններ չկան: 

	

	ՀՀ ԿԱ ազգային անվտանգության ծառայություն (11/934-Ն, 17.11.2014 թ.)
	Առաջարկություններ և դիտողություններ չկան:
	

	ՀՀ տարածքային կառավարման նախարարություն

(03/15/6430-14 27.11.20142)


	Նախագծի 10-րդ կետի 1-ին ենթակետի ընդունման նպատակահարմարությունը, մասնավորապես՝ ուղեգրերի ձևաթղթերի հայցվող թվաքանակների համար նախատեսված սահմանափակումների վերաբերյալ դրույթը:


	Նախագծով ուղեգրերի տրամադրման սահմանափակում չի սահմանվում: հիշյալ կետով սահմանված  դրույթի սահմանումը պայմանավորված է ուղեգրման գործընթացի կանոնակարգման և հաշվետվողականության համակարգի ներդրման անհրաժեշտությանբ, ինչի նպատակն է պետության կողմից հատկացվող միջոցների օգտագործման արդյունավետության բարձրացումը: Ուղեգրերի ձևաթղթերի ավարտման դեպքում մարմինները և կազմակերպությունները, որոշմամբ սահմանված ընդհանուր կարգով դիմում և ստանում են ձևաթղթերի նոր քանակություններ:

	  ՀՀ ֆինանսների նախարարություն (01/83-1/20814-14, 21.11.2014թ.)

	1.Նախագծի հավելվածի 2-րդ կետի 2)-րդ ենթակետում «չընդգրկված քաղաքացիներին» բառերից հետո առաջարկում ենք ավելացնել «(սույն որոշմամբ նախատեսված դեպքերում)» բառերը:

2.Նախագծի հավելվածի 3-րդ կետում անհասկանալի է թե պետության կողմից երաշխավորված բժշկական օգնություն և սպասարկում ստանալու որ դեպքերն են, որ կարող են սահմանվել ՀՀ առողջապահության նախարարի հրամանով` առանց ուղեգրի կամ այլ հիմքերով: 

3.Նախագծի հավելվածի 5-րդ կետում և 22-րդ կետում անհրաժեշտ է «քաղաքային, մարզային» բառերը փոխարինել «քաղաքապետարանի, մարզպետարանի» բառերով՝ հաշվի առնելով նշյալ հավելվածի 4-րդ կետի 2-րդ ենթակետի «բ» և «գ» պարբերությունները:

4.Նախագծի հավելվածի 7-րդ կետում ուղեգրերի տպագրությունը նախատեսվում է ՀՀ պետական բյուջեի միջոցների հաշվին, իսկ ներկայացված տեղեկանքում նշվում է, որ պետության կողմից երաշխավորված բժշկական օգնության և սպասարկման ուղեգրերի ձևաթղթերի տպագրումը կիրականացվի «Բժշկական օգնության մասնագիտական, խորհրդատվական և կազմակերպամեթոդական աջակցության ծառայություններ» ծրագրով նախատեսված միջոցներով: Դրա հետ մեկտեղ բացակայում են ֆինանսական և քանակական գնահատականները, ինչպես նաև պարզ չէ թե այդ ծրագրի շրջանակում նախատեսվող որ միջոցառումների հաշվին է այն իրականացնելու: 

5.Նախագծի հավելվածի 13-րդ կետում և 15-րդ կետի 1-ին ենթակետում անհրաժեշտ է հստակեցնել «սույն կարգի պահանջներին» ձևակերպումը:

6.Բացի այդ, Նախագծի հավելվածի 13-րդ կետի և 15-րդ կետի 1-ին ենթակետի միջև առկա է հակասություն, քանի որ մի դեպքում հայտը ներկայացնողին առաջարկվում է շտկել հայտում առկա թերությունները, մյուս դեպքում էլ ներկայացված փաստաթղթերը կարգի պահանջներին չհապատասխանելու դեպքում հայտը մերժվում է: «Վարչարարության հիմունքների և վարչական վարույթի մասին» ՀՀ օրենքի (այսուհետ՝ Օրենք) 32-րդ հոդվածի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը: Հաշվի առնելով վերը նշվածը՝ առաջարկում ենք Նախագծի հավելվածի 15-րդ կետի 1-ին ենթակետը հանել Նախագծից:

7.Նախագծի 18-րդ կետում առաջարկում ենք նախատեսել, թե նախարարությունը ինչ ժամկետում է բավարարում կամ մերժում դիմումը:

8.Նախագծի հավելվածի 18-րդ կետի 1-ին ենթակետում հղումը կարգի 18-րդ կետին սխալ է կատարված:

9.Նույն կետի կապակցությամբ հայտնում ենք նաև, որ, հիմք ընդունելով Օրենքի 32-րդ հոդվածը, դիմումը նախարարության կողմից ենթակա կլինի մերժման միայն դիմումատուի կողմից դիմումում առկա թերությունները նախատեսված ժամկետում չվերացնելու դեպքում: 

10.Նույն կետի 2-րդ ենթակետում նշված է, որ Նախարարությունը մերժում է Երևանի քաղաքապետարանի և ՀՀ մարզպետարանի դիմումը, եթե հայցվող ձևաթղթի քանակը հայտավորելիս չեն պահպանվել նույն կարգի 12-րդ կետի պահանջները: Մինչդեռ Նախագծի հավելվածի 12-րդ կետում նշված է, որ ուղեգրերի ձևաթղթեր ստանալու համար ներկայացվում է հայտ՝ համաձայն՝ ՀՀ առողջապահության նախարարի կողմից հաստատված ձևի: Հետևաբար, առաջարկում ենք հստակեցնել վերոնշյալ ենթակետը:

11.Նախագծի հավելվածի 26-րդ կետում նշված է, որ Երևանի քաղաքապետարանի ենթակայության տակ գտնվող բժշկական կազմակերպությունները, ՀՀ մարզի տարածքում գործող բծշկական կազմակերպություններն, այդ թվում մասնավոր կազմակերպությունները (բացառությամբ նախարարության ենթակայության տակ գտնվող բժշկական կազմակերպությունների) նույն կարգով սահմանված տեղեկանք 3-ը յուրաքանչյուր եռամսյակին հաջորդող ամսվա 5-ը ներկայացնում են համապատասխանաբար Երևանի քաղաքապետարան և մարզպետարան, որտեղ տեղեկանքները ամփոփվում և մինչև յուրաքանչյուր եռամսյակին հաջորդող ամսվա 10-ը ներկայացվում են նախարարություն: Սակայն վերոնշյալ կարգում սահմանված տեղեկանք 3 առկա չէ:


	1.Ընդունվել է: Նախագծում կատարվել է համապատասխան լրացում:
2.Այդ դեպքերը սահմանված են ՀՀ առողջապահության նախարարի 2013 թվականի սեպտեմբերի 28-ի N 57-Ն հրամանով, 2013 թվականի նոյեմբերի 28-ի թիվ 77-Ն հրամանով սահմանված դեպքերում:
3.Ընդունվել է: Կատարվել են համապատասխան փոփոխություններ:
4. Տպագրության համար լրացուցիչ միջոցների անհրաժեշտությունը բացակայում է, քանի որ դրանք իրականացվելու են Պետական բյուջեի Առողջապահություն  (այլ դասերի չպատկանող) խմբի Առողջ ապրելակերպի խթանման և հանրային իրազեկման ծառայություններ ծրագրի շրջանակներում:

5.Առաջարկությունն ընդունվել է:Նախագծում կատարվել են հստակեցումներ:
6.5-րդ կետում արված առաջարկության հիման վրա 15-րդ կետը խմբագրվել է:

7. Առաջարկությունն ընդունվել է:Նախագծում կատարվել են լրացումներ:

8.Վրիպակը շտկվել է:

9.Պետք է նկատել, որ տվյալ կետը կարգավորում է  պետական կառավարման և տեղական ինքնակառավարման մարմինների միջև հարաբերությունները:
10. Առաջարկությունն ընդունվել է:Նախագծում կատարվել են փոփոխություններ:

11.Առաջարկն ընդունվել է: Նախագծում կատարվել է փոփոխություն”

	Երևանի քաղաքապետ
17-6408-Հ 13.11.2014թ.

	1.8-րդ կետի 2-րդ ենթակետով սահմանվում է, որ առողջապահության նախարարությունը մարզի տարածքում գործող մասնավոր բժշկական կազմակերպությունների ուղեգրերը տրամադրում է մարզպետարանի միջոցով, իսկ 9-րդ կետով սահմանվում է, որ Երևանի վարչական տարածքում գործող մասնավոր բժշկական կազմակերպությունների ուղեգրերը տրամադրվում է անմիջականորեն առողջապահության նախարարությունը: Անհասկանալի է, թե ինչով է պայմանավորված այդ տարբերակումը, առավել ևս երբ հավելվածի 12-րդ կետով սահմանվում է, որ մասնավոր բժշկական կազմակերպությունները հայտը ներկայացնում են Երևանի քաղաքապետարան: Նույն տրամաբանությունը բխում է նաև հավելվածի 26-րդ կետի պահանջներից` մասնավորապես, որ ուղեգրերի օտարման վերաբերյալ հաշվետվությունը ներկայացվում է Երևանի քաղաքապետարանի միջոցով: Ուստի գտնում ենք, որ մասնավոր բժշկական կազմակերպություններին ուղեգրերը պետք է տրամադրվեն Երևանի քաղաքապետարանի միջոցով:

2.10-րդ կետի 1-ին ենթակետից հանել ուղեգրերի ձևաթղթերի հայցվող թվաքանակների համար նախատեսված սահմանափակումները /80 տոկոս և 8 տոկոս/, քանզի պարզ չէ, թե ինչով է պայմանավորված ուղեգրերի թվաքանակի կրճատման հանգամանքը: Բացի այդ ուղեգրերի տրամադրումը լուծում է քաղաքացիների սոցիալական խնդիրները, ինչի կրճատումը կարող է վատթարացնել բնակչության սոցիալական դրությունը, ինչպես նաև ուղեգրերի հստակ թվաքանակ նշելը գտնում ենք ոչ նպատակահարմար, քանի որ անհնար է նախապես կանխատեսել համաճարակների և ինֆեկցիոն հիվանդությունների ու բնական աղետների առաջանալը, ուստի և անհնար է կանխատեսել ուղեգրերի պահանջվող թվաքանակը և առավել ևս նման սահմանափակումներ նախատեսելը: Ինչպես նաև առաջարկվում է նույն կետում նախատեսել դրույթ, որ ուղեգրերը տրամադրվում են յուրաքանչյուր տարվա սկզբում և միանգամից:

3.18-րդ կետը «Նախարարությունը» բառից հետո լրացնել «5 օրյա ժամկետում» բառերով:

3.24-րդ կետից հետո ավելացնել նոր կետ հետևյալ բովանդակությամբ.

4.«25. Սույն կարգի 24-րդ կետում նշված խոտանված և ետ վերադարձված ուղեգրերի քանակին համապատասխան Հայաստանի Հանրապետության առողջապահության նախարարությունը 5 օրյա ժամկետում տրամադրում է նոր ուղեգրեր:»:

5.5-րդ, 12-րդ, 17-րդ, 25-րդ կետերով նախատեսված ուղեգրի, հայտի, դիմումի, ամփոփ տեղեկանքի ձևերը հաստատվեն ՀՀ կառավարության կողմից, ոչ թե Հայաստանի Հանրապետության առողջապահության նախարարության:

6.Միաժամանակ առաջարկում ենք նախագծով սահմանված կարգով տպագրված ուղեգրերը տրամադրել միայն գերատեսչական մարմիններին, ՀՀ առողջապահության նախարարության, մարզպետարանների և քաղաքապետարանի հանձնաժողովներին, ԲՍՓ ոլորտի իրավասու պետական մարմնին և բժշկական կազմակերպություններին թույլատրել շարունակել հիվանդների ուղեգրումը ներկայիս սահմանված կարգով, քանի որ այն կարելի է համարել անթերի գործընթաց:


	1.Առաջարկության հիման վրա տարբերակումները հանվել են:
2.Առաջարկությունն չի ընդունվել: Նախագծով ուղեգրերի տրամադրման կրճատման գործընթաց չի սահմանվում: Նման պահանջի սահմանումը պայմանավորված է ուղեգրման գործընթացի կանոնակարգման և հաշվետվողականության համակարգի ներդրման անհրաժեշտությանմբ, ինչի նպատակն է պետության կողմից հատկացվող միջոցների օգտագործման արդյունավետության բարձրացումը: Ինչ վերաբերում է տարվա սկզբում և միանգամից տալու առաջարկին, ապա առավել նպատակահարմար է դիմելու իրավունքը չսահմանափակել, հատկապես, որ կարգով նախատեսված է, որ ձևաթղթերը վերջացնելու դեպքում, այն տրամադրողները կարող են կրկին դիմել լրացուցիչ քանակ ստանալու համար:

3.Ընդունվել է:Նախագծում կատարվել է համապատասխան փոփոխություն:
4.Չի ընդունվել: Նոր ուղեգրերի տրամադրման գործընթացը սահմանված է կարգի 18-րդ կետով:

5.Առաջարկը հիմնականում ընդունվել է: Ուղեգրի, հայտի, դիմումի ձևերը առաջարկվում է հաստատել որոշմամբ:
6.Չի ընդունվել:Նախագծի ներկայացման նպատակը ուղեգրման գործընթացի համապարփակ կարգավորումն է:



	ՀՀ ԿԱ ոստիկանություն

24/2878, 24.11.2014թ.
	Դիտողություններ և առաջարկություններ չկան:
	

	ՀՀ տարածքային կառավարման և արտակարգ իրավիճակների նախարար (1/17.6/11657-14 04.12.2014)
	Հայաստանի Հանրապետության կառավարության 2014 թվականի մարտի 27-ի N 375-Ն որոշման հավելված 1-ի 10-րդ կետում «բժշկական կազմակերպությունը» բառակապակցությունից հետո լրացնել «կամ գերատեսչական մարմին ռազմաբժշկական կամ բժշկական վարչությունները» 


	Նկատի ունենալով, որ խոսքը վերաբերում է սոցփաթեթի շահառուներին ուղեգրելու ընթացակարգին, կարծում ենք ներկա կարգավորումն առավել գործուն և արդյունավետ մեխանիզմ է սահմանում, մասնավորապես` ուղեգրման գործընթացը վերապահում է բժշկական կազմակերպությանը, որը համապատասխան հետազոտությունների կամ բժշկական քննության արդյունքում որոշում է անձին ուղեգրել հիվանդանոցային բուժման:Կարծում ենք սոցփաթեթի շահառուների պարագայում ուղեգրման գործընթացը պետք է լինի չտարբերակված և  միասնական: 

	
	
	

	ՀՀ Լոռու մարզպետարան
	1.Ծննդօգնության հավաստագրերի և երեխաների առողջության հավաստագրերի և  անձնագրերի  մատակարարման  փորձը  ցույց  է  տալիս, որ   շատ  ժամանակ լինում  են մատակարարման ուշացումներ տարբեր տեխնիկական պատճառներով, որը  առաջացնում  է ազգաբնակչության  դժգոհությունը: Եվ, եթե տվյալ դեպքերում հերթագրում և  հավաստագրերը ստանալուն պես  տրամադրվում է ազգաբնակչությանը, ապա  նույնը  անելը  ուղեգրերի  դեպքում  անհնարին  է:
2.Միևնույն  ժամանակ   անհասկանալի  է  մնում  թե  ինչու  է  բժշկական  կազմակերպություններին  տրամադրվում  նախորդ  3 տարիներին  տրամադրված  ուղեգրերի  տարեկան  միջին  թվաքանակի  80%-ը: Նախորդ 3 տարիներին միջին թվաքանակը չի կարող լինել հավաստի, քանի որ կառավարության նույն որոշման 2013 թվականի փոփոխությունների  համաձայն 2014թ-ից սոցիալապես անապահովության 36 միավորը դարձել է 30, ինչպես նաև 2014 թ. նոյեմբեր ամսից մանկատներում, ծերանոցներում և անօթևանների ժամանակավոր կացարան​ներում խնամվող անձինք ևս պատկանում են են պետու​թյան կողմից երաշխավորված անվճար և արտոնյալ պայմաններով բժշկական օգնու​թյուն և սպասարկում ստանալու իրավունք ունեցող՝ բնակչության սոցիալապես անապահով ու առանձին /հատուկ/ խմբերին: Վերոնշյալ հանգամանքը  2014թ. զգալիորեն ավելացրել է սոցիալապես անապահով հիվանդների թվաքանակը, այսինքն  3 տարվա միջին քանակը չի արտացոլի իրական թվաքանակը: Անհասկանալի  է   մնացած  20%-ի մատակարարման  հարցը: 


	1.Ներկայացված ընթացակարգը հնարավորություն էտալիս ուղեգրերի ստացումը ապահովել անընդատության սկզբունքով, հայտերի ավարտից որոշակի ժամանակահատված առաջ: Ոստի ներկայացված մտավախությունը հիմնավորված չէ:

2.Ներկայացված սահմանափակման հիմքում ընկած է ուղեգրումների հիմնավորվածության աստիճանը բարձրացնելու անհրաժեշտությունը, ուղեգրման վերահսկելությունը ապահովելու անհրաժեշտությամբ: Ինչ վերաբերում է  շահառուների թվի աճին, ապա նախագծով սահմանվում էանհրաժեշտությամբ դեպքում լրացուցիչ քանակներով ուղեգրերի տրամադրման հնարավորություն:

	ՀՀ արդարադատության նախարարություն

02/9540-14, 03.12.2014
	1. նախագծի 3-րդ կետում ,,արտակարգ իրավիճակների,, բառերն անհրաժեշտ է փոխարինել ,,տարածքային կառավարման և արտակարգ իրավիճակների,, բառերով` համաձայն «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի պահանջների: Նույն դիտողությունը վերաբերում է նաև հավելվածի 4-րդ կետի 3-րդ ենթակետին:

2/ 2-րդ Ձևի 2-րդ կետն անհրաժեշտ է հանել` նկատի ունենալով, որ 1-ին կետով նշված իրավաբանական անձի անվանումն արդեն իսկ ներառում է իրավաբանական անձի կազմակերպական-իրավական ձևը` համաձայն ՀՀ քաղաքացիական օրենսգրքի 58-րդ հոդվածի պահանջների:

3. նախագծի վերնագրում և 1-ին կետում ,,և փոփոխություններ,, բառերն անհրաժեշտ է հանել` նկատի ունենալով, որ նախագծում փոփոխություններ չեն կատարվում:

4. Նախագծի 2-րդ կետից անհրաժեշտ է հանել ,,համաձայն հավելվածի,, բառերը` համաձայն ,,Իրավական ակտերի մասին,, ՀՀ օրենքի 36-րդ հոդվածի պահանջների:

5. 2-րդ Ձևի 1-ին կետում ,,կամ անվանումը,, բառերն անհրաժեշտ է փոխարինել ,,անվանումը,, բառով:


6.Օրենսդրական տեխնիկայի կանոնները մասամբ պահպանված չեն: Այսպես՝ «Հայաստանի Հանրապետության կառավարության 2013 թվականի փետրվարի 7-ի թիվ 116-Ն որոշման մեջ փոփոխություններ կատարելու  մասին» ՀՀ կառավարության որոշման  վերնագրում ,,փոփոխություններ,, բառն անհրաժեշտ է փոխարինել ,,փոփոխություն,, բառով` նկատի ունենալով, որ նախագծում մեկ փոփոխություն է կատարվում:


	1.Առաջարկությունն ընդունվել է նախագծում կատարվել է համապատասխան փոփոխություն:
2.Առաջարկությունն ընդունվել է : Նախագծում կատարվել է համապատասխան փոփոխություն:

3. 2.Առաջարկությունն ընդունվել է : Նախագծում կատարվել է համապատասխան փոփոխություն:

4.Առաջարկությունն ընդունվել է : Նախագծում կատարվել է համապատասխան փոփոխություն:

5. Առաջարկությունն ընդունվել է : Նախագծում կատարվել է համապատասխան փոփոխություն:

6. Առաջարկությունն ընդունվել է : Նախագծում կատարվել է համապատասխան փոփոխություն:


 ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ                                                                     ԱՐՄԵՆ ՄՈՒՐԱԴՅԱՆ
